
Yfirlýsing 

Hér með lýsi ég því yfir að ritgerð þessi er byggð á mínum eigin athugunum, er samin af mér 

og að hún hefur hvorki að hluta né í heild verið lögð fram áður til hærri prófgráðu. 

Ágrip 

Meðal helstu afræningja í tjörnum hér á landi eru án efa hornsíli, vatnaklukkur og ýmsir aðrir 

hópar hryggleysingja.  Þetta á einkum við tjarnir þar sem stærri fiskur s.s. bleikja þrífst ekki. 

Fáar rannsóknir hafa verið gerðar sem varpa ljósi á fæðuvefi tjarna hérlendis. Meginmarkmið 

þeirrar rannsóknar sem hér er fjallað um var að kortleggja útbreiðslu og mæla magn hornsíla 

og vatnaklukkna í tjörnum í mismunandi hæð yfir sjávarmáli og á mismunandi berggrunni.  

Rannsóknin náði til sex svæða, þrjú þeirra voru á láglendi og þrjú ofan við 300 m hæð yfir sjó 

(hálendi).  Fór rannsókn þessi fram á árunum 2004 til 2008.  Láglendissvæðin voru við 

Berufjörð í Reykhólahreppi, Hjaltastaðaþinghá á Úthéraði og í fuglafriðlandinu í Flóanum.  

Hálendissvæðin voru á Þorskafjarðarheiði, Fljótsdalsheiði og í Þúfuveri í Þjórsárverum.  Alls 

voru kannaðar 114 tjarnir, á bilinu 14 til 26 á hverju svæði.  Sýnatökur voru frá júnílokum og 

fram í júlíbyrjun.  

Hornsíli veiddust aðeins á láglendu svæðunum.  Einna mest veiddist af hornsílum í 

votlendi við Hríshól í Berufirði.  Brunnklukkur veiddust á öllum svæðum en 

grænlandsklukkur fundust ekki á Þorskafjarðarheiði og í Flóanum. Töluverð skörun var á 

milli útbreiðslu brunnklukkna og grænlandsklukkna.  Mjög lítil skörun var hinsvegar á 

útbreiðslu hornsíla og grænlandsklukkna.  Aðeins örfá dæmi voru um að þessar tvær tegundir 

veiddust í sömu tjörn.  Í votlendi við Hríshól veiddust 297 síli og 3 grænlandsklukkur og í 

Hjaltastaðaþinghá veiddust 34 síli og 1 grænlandsklukka. 

Í ljós kom mikill munur á tegundasamsetningu dýra í tjörnunum, sem m.a. var háð því 

hvort þær voru staðsettar á hálendi eða láglendi.  Ennfremur kom í ljós munur á milli tjarna 

innan sama svæðis, sem m.a. fólst í að í tjörnum við Hríshólsvatn í Berufirði veiddust hornsíli 

í öllum tjörnum nema einni og í Flóanum í öllum tjörnum.  Í Hjaltastaðaþinghá veiddust 

hornsíli í sex tjörnum af tuttugu og má búast við að þar hafi tjarnir þornað upp árið áður, eða 

botnfrosið.  Lengdardreifing sílanna bendir til að um tvo árganga sé að ræða. 

 

Lykilorð:  Tjarnir, hornsíli, grænlandsklukkur, brunnklukkur, rándýr, hálendi, láglendi.   

Þakkir 

Innilegar þakkir færi ég Jóni S. Ólafssyni, sem kom að öllum þáttum þessa verks.  Þakka ég 

honum góð svör við spurningum mínum og að veita mér alla þá aðstoð sem ég þurfti á að 

halda og hvernig sem á stóð hjá honum.  Eins þakka ég öllu starfsfólki Veiðimálastofnunnar 

fyrir hlýhug og greiðasemi.  Eydísi Njarðardóttur og Ragnhildi Þ. Magnúsdóttur þakka ég 

aðstoð við talningu og greiningu á sýnum.  Smári Haraldsson fær þakkir fyrir ábendingar og 

yfirlestur á fyrri vinnslustigum.  Jóhannesi Baldvini Jónssyni færi ég þakkir fyrir aðstoð við 

tölvuvinnslu.  Tengdasonur minn Kjartan Friðriksson fær kærar þakkir fyrir hjálp við 

uppsetningu og frágang.  Þakkir fær Anna Guðrún Þórhallsdóttir og Björn Þorsteinsson fyrir 

yfirlestur sem og skilning og þolinmæði við mig.  Dóttur minni tileinka ég þessa ritgerð.  Hún 

hefur hvatt mig áfram og stutt í hvívetna. 

1 Inngangur 

Mörkin á milli þess sem í daglegu máli er kallað tjörn og stöðuvatn eru oft afar óljós.  Víða er 

sú skilgreining notuð að stöðuvatn sé vatnsmassi þar sem blöndun vatnsbolsins verður vegna 

áhrifa vinda, en í tjörnum verður blöndun vatnsins frekar vegna hitaáhrifa (Brönmark og 

Hansson 2005).  Einnig er oft miðað við flatarmál, þannig að t.a.m. flatarmál tjarna sé það 

lítið að vindur nái ekki að róta upp botnseti.  Hvorug þessara skilgreininga á vel við á Íslandi, 

nema um sé að ræða skógi vaxið landsvæði (Hákon Aðalsteinsson 1990).   

Tjarnir geta oft staðið undir gróskumiklu lífi innan ákveðinna svæða.  Ólíkt 

stöðuvötnum, þá er nokkuð algengt að tjarnir þorni upp tímabundið sk. hverfular tjarnir (e: 

temporary ponds).  Oftast er um árstíðabundnar breytingar á vatnsbúskap að ræða einkum í 

efri hluta jarðvegsins, sem leiða til þess að staða grunnvatns breytist með þeim afleiðingum að 

tjarnirnar þorna upp (Freysteinn Sigurðsson 1998).  Í flestum tilfellum eru tjarnir þó stöðugri 

(e. permanent ponds), þrátt fyrir að vatnsborð þeirra geti sveiflast nokkuð.  Tjarnir eru oft 

margar á afmörkuðum svæðum og mynda því klasa, sem finna má á öllum breiddargráðum 

(Céréghino o.fl. 2008).  Hérlendis eru svæði þar sem er aragrúi af vötnum sem eru minni en 

10 ha. (0,1 km
2
).  Talið er að fjöldi smávatna á stærðarbilinu 110 ha (0,010,1 km

2
 ) séu um 

7.000 og þeki þau samanlagt nærri 100 km
2 

(Hákon Aðalsteinsson 1990).  Hér á landi finnast 

tjarnir í flestum landshlutum.  Oftast eru þær dreifðar og mynda margar smáar einingar.  Þar 

sem tjarnir koma fyrir skapast skilyrði til að unnt sé að framkvæma endurteknar mælingar (e. 

replication) innan afmarkaðs svæðis og bera saman umhverfisþætti, tegundasamsetningu og 

fleiri þætti (Jón S. Ólafsson 2006).  Mikilvægt að gera sér grein fyrir eiginleikum 

tjarnavistkerfa og líta á þau sem hluta af stærri heild og þar með átta sig á tengslum þeirra við 

önnur vistkerfi. 

Jarðfræðilega séð er Ísland frábrugðið nágrannalöndunum.  Berggrunnurinn hérlendis 

er t.a.m mun yngri auk þess hafa öfl veðrunar og rofs verið afkastamikil við landmótun.  Þá 

hafa tíð eldgos leitt til þess að mikið áfok hefur átt sér stað (Þorleifur Einarsson 1991).  Vötn 

eru mismunandi að uppruna sem byggist á því um hverskonar berggrunn vatnið seytlar.  

Berggrunnurinn hefur m.ö.o. mikil áhrif á efnasamsetningu vatnsins og á þann tíma sem 

vatnið hefur viðdvöl í jarðveginum (Arnþór Garðarsson 1979, Sigurður Reynir Gíslason og 

Stefán Arnórsson 1988, Sigurður Reynir Gíslason 1993).  Nýlegar jarðmyndanir hleypa 

úrkomunni fyrr niður í jarðveginn og útleysing efna og upptaka steinefna verður hraðari.  Á 

eldri jarðmyndunum er jarðvegur þykkur og gróinn.  Þar skilar úrkoman sér fyrr út í læki og 

tjarnir (Hákon Aðalsteinsson og Gísli Már Gíslason 1998).  Innan hvers vatnasviðs geta verið 

mörg mismunandi gróðurlendi og jarðvegsgerðir sem hafa m.a. áhrif á rennsli, vatnshita, 

efnastreymi og efnasamsetningu (Jón Guðmundsson og Hlynur Óskarsson 2006).  Geta 

vistkerfis til að geyma vatn dregur úr sveiflum í rennsli vatnsfalla og stuðlar þannig að jafnara 

flæði.  Vatnsleiðnin, þ.e. hve hratt vatn flyst um jarðveginn, ræðst af uppbyggingu hans og eru 

vatnsrýmdin, eða geta jarðvegsins til að geyma vatn og vatnsleiðnin samverkandi þættir þegar 

kemur að dempun jarðvegsins á streymi vatnsins úr honum (Jón Guðmundsson og Hlynur 

Óskarsson 2006).  Því grónara sem landið er eykst útgufun og upptaka úr jarðveginum, en að 

sama skapi dregur úr uppgufun úr honum.  Þannig er óhætt að segja að mismunandi gerðir 

vatnasviða og eiginleikar þeirra, þ.m.t. berggrunnur hafi áhrif á efna- og eðlisfræðilega 

eiginleika vatna (Brönmark og Hansson 2005, Hákon Aðalsteinsson og Gísli Már Gíslason 

1998).   

Helstu sérkenni vatnavistkerfa hér á landi eru tegundafæð, áhrif lindavatns og búsvæði 

sem einkennast af hraunmyndunum.  Afleiðing tegundafæðar kemur m.a. fram í því að 

samkeppni, þróun tegunda og mótun lífverusamfélaga er ekki eins langt á veg komin og víða 

annars staðar (Hilmar J. Malmquist 1998).  Gróður fer minnkandi með aukinni hæð yfir sjó, 

aðallega vegna lækkandi hita.  Talið er að hiti lækki um 0,6°C fyrir hverja 100 m hækkun, 

þannig að skilyrði fyrir vöxt gróðurs fara versnandi er ofar dregur (Páll Bergþórsson 1996, 

Björn Traustason o.fl. 2006).  Þrátt fyrir að gróðurmörk sveiflist aðallega vegna breytinga á 

hitastigi (Páll Bergþórsson 1996), hafa vistkerfi ákveðið þanþol gagnvart þeim breytingum í 

umhverfinu (Björn Traustason o.fl. 2006).  Oftast er fjölbreytni lítil í gróðursnauðum og 

köldum vötnum en að sama skapi getur fjöldi einstaklinga verið mikill.  Hins vegar er 

fjölbreytni oft meiri í gróðursælum vötnum á láglendi (Hákon Aðalsteinsson 1975).  

Lindarvatnsáhrif eru hvað sterkust á ungum hraun- og móbergssvæðum.  Þar nær vatnið að 

seytla jafnt um gljúpan jarðveginn.  Það er því steinefnaríkt og með hátt og jafnt sýrustig 

(Sigurður Reynir Gíslason og Stefán Arnórsson 1988).  Holrýmd óveðraðs hraungrýtis býður 

upp á skjól fyrir afræningjum og hefur það mikið rúmmál að þar rúmast mikill fjöldi lífvera.  

Lífþyngd og fjölbreytni lífvera er því oft mun meiri í þannig búsvæðum en á veðruðu grjóti 

(Hilmar J. Malmquist 1998).   

Helstu afræningjar í vötnum hér á landi eru fiskar, fuglar og ýmsar 

hryggleysingjategundir.  Í tjörnum og smávötnum eru það einkum hornsíli, örmlur (Hydra), 

liðormar, sum krabbadýr og nokkrir hópar skordýra s.s. vatnabjöllur.  Af framantöldum 

hópum eru hornsílin og vatnabjöllurnar taldir vera afkastamiklir afræningjar á smádýrum í 

tjörnum a.m.k. þar sem ekki eru aðrar fisktegundir.  Niðurstöður rannsókna á tjörnum í 

Flóanum og Belgjaskógi, norðan Mývatns benda til þess að hornsíli hafi marktækt mótandi 

áhrif á gerðir smádýrasamfélaga í tjörnunum (Jón Ólafsson, munnleg heimild).   

Hornsíli (Gasterosteus aculeatus) finnast bæði í fersku vatni og sjó (Gunnar Jónsson 

1983).  Þau eru mjög víða í ferksvatni hérlendis, einkum í stöðuvötnum og tjörnum, aðallega á 

láglendi (Helgi Hallgrímsson 1990).  Aðalfæða hornsíla eru smádýr ýmiskonar eins og 

krabbadýr, skordýr og lirfur, egg og seiði fiska.  Fæða hornsíla er breytileg eftir aldri þeirra og 

árstíma.  Á fyrsta ári éta þau aðallega smáar vatnaflær (Cladocera), skelkrabba (Ostracoda) og 

smáar mýlirfur.  Þegar þau hafa náð 20–30 mm lengd ráða þau við stærri fæðudýr eins og 

fullvaxin augndýli (Copepoda) og stærri mýlirfur (Pétur M. Jónasson og Páll Hersteinsson 

2002).  Hérlendis eru tvær ættir vatnabjallna, vatnaklukkuættin (Halipliidae) og 

brunnklukkuættin (Dytiscidae).  Fjórar tegundir brunnklukkuættarinnar hafa fundist hér á 

landi.  Brunnklukkur (Agabus bispitulatus), grænlandsklukkur (Colymbetes dolabratus), 

lækjaklukkur (Hydroporus nigrita) og tjarnarklukkur (Agabus uliginosus).  Brunnklukkur eru 

u.þ.b. 9,5–11mm að lengd og grænlandsklukkur allt að 14 mm.  Vatnabjöllur finnast víða í 

tjörnum og eiga það sammerkt að ala nánast allan sinn aldur í vatni en geta þó flogið.  Þær ná 

sér í súrefni við yfirborð með því að reka afturendann upp úr vatninu þannig að loftbóla 

myndast undir skjaldvængjunum, sem bjöllurnar nýta síðan til loftskipta niður við botn (Gísli 

Már Gíslason 1977).  Þessi aðferð til loftskipta getur komið sér vel er ísa leggur, þá nýta þær 

sér loftbóluna eins og lunga.  Þær gúlpa henni út undan vængjunum þannig að loftbólan kemst 

í snertingu við vatnið og loftskipti geta orðið (Helgi Hallgrímsson 1990).  Þær verpa á botni 

tjarna og koma eggjum sínum fyrir í skjóli fyrir afræningjum (Erlendur Jónsson og Gísli Már 

Gíslason 1989).  Lirfur vatnaklukkna nefnast vatnskettir.  Þær eru stórar, ormlaga, með sex 

fætur, sterkbyggða kjálka og geta orðið um og yfir 10 mm að lengd (Gísli Már Gíslason 

1977).  Vatnskettir dveljast í vatni, en púpa sig í raka við tjarnabakkana.  Vatnskettir eru 

rándýr, þeir læsa sterkum kjálkum sínum í bráðina og lama hana með eitri og geta því 

hæglega ráðist á sér stærri dýr. Meltingarvökva nota þeir síðan til að leysa upp líkamsvefi 

bráðarinnar svo þeir geti sogað hana upp í sig (Helgi Hallgrímsson 1990).  Fæða fullorðinna 

vatnaklukkna er aðallega rykmýslirfur (Chironomidae), en vatnskettirnir éta auk þess árfætlur 

(Copepoda) (Nilsson og Svensson 1995).    

 Vistkerfi straum- og stöðuvatna hafa verið þó nokkuð rannsökuð hérlendis og hefur 

safnast saman töluverð þekking, einkum á magni og útbreiðslu lífvera eins og laxfiska í ám og 

vötnum (Guðni Guðbergsson og Þórólfur Antonsson 1996).  Ítarlegar gróðurfarsrannsóknir 

hafa verið gerðar í Þjórsárverum og á vatnalífi þar, vegna hugsanlegra áhrifa lóns 

Norðlingaölduveitu (Gísli Már Gíslason 1999, Þóra Ellen Þórhallsdóttir 1994).  Kerfisbundnar 

rannsóknir á íslenskum tjarnavistkerfum hófust upp úr síðustu aldamótum m.a. með 

rannsóknum á vistfræði tjarna í Belgjarskógi við Mývatn, og í fuglafriðlandinu í Flóanum og 

síðar rannsóknir á vistkerfum tjarna á hálendinu (Gróa Valgerður Ingimundardóttir 2003, Jón 

S. Ólafsson,munnleg heimild).  Upp á síðkastið hefur orðið töluverð vakning er varðar 

mikilvægi tjarnavistkerfa og aukinn skilningur á því hvað þau leggja að mörkum í viðhaldi 

líffræðilegs fjölbreytileika. 

Markmið rannsóknarinnar er þríþætt.  Í fyrsta lagi að afla upplýsinga um útbreiðslu og 

magn helstu afræningja, þ.e. hornsíla og vatnabjallna í tjarnavistkerfum á hálendum heiðum 

og hafa tjarnir á láglendi í sömu landshlutum til viðmiðunar.  Í öðru lagi að meta hvaða 

umhverfisþættir ráði mestu um útbreiðslu afræningja í tjörnum.  Í þriðja lagi leggja mat á 

ástand einstakra tjarnavistkerfa út frá þeim afræningjum sem þar finnast.  Til að ná settum 

markmiðum mun verða notast við gögn um afræningja sem veiddir voru í gildrur í tjörnum á 

mismunandi stöðum á landinu auk mældra efna- og eðlisþátta.  Ástand tjarnavistkerfanna 

verður m.a. metið út frá áðurgreindum þáttum auk ástands hornsíla í tjörnunum. 

2 Efni og aðferðir 

Gagnasöfnun fór fram á árunum 2004 til 2008. Rannsóknin var í fyrstu unnin af 

Líffræðistofnun Háskólans, en varð síðan að samvinnuverkefni Líffræðistofnunar Háskólans, 

Náttúrufræðistofnunar Íslands, Náttúrustofu Norðausturlands og Veiðimálastofnunar, sem 

stýrir rannsókninni.  Úrvinnsla á þeim þætti rannsóknarinnar sem námsritgerð þessi fjallar um 

hófst í febrúar 2009.  Lýsing á sýnatöku og umhverfi er samkvæmt heimildum Jóns S. 

Ólafssonar verkefnisstjóra rannsóknarinnar. 

2.1 Sýnataka 

Rannsókn á tjarnavistkerfum fór fram á sex svæðum, þrjú þeirra voru á láglendi og þrjú ofan 

við 300 m hæð yfir sjó (hálendi), og fór sýnataka fram á mismunandi árum, en á svipuðum 

tíma sumars.  Láglendissvæðin voru við Berufjörð í Reykhólahreppi 14. júlí 2007, 

Hjaltastaðaþinghá á Úthéraði 1. júlí 2004 og í fuglafriðlandinu í Flóanum 6. júlí 2008. 

Hálendissvæðin voru á Þorskafjarðarheiði 13. júlí 2007, Fljótsdalsheiði 30. júní 2004 og í 

Þúfuveri í Þjórsárverum 7. júlí 2008 (Mynd 1: Kort sem sýnir rannsóknarsvæðin, þar sem 

mælingar og sýnatökur fóru fram.). 

 

 

Mynd 1: Kort sem sýnir rannsóknarsvæðin, þar sem mælingar og sýnatökur fóru fram. 

Rannsóknin náði til u.þ.b. 20 tjarna á hverju svæði eða til samtals 114 tjarna.  Þar sem 

rannsóknin beindist fyrst og fremst að hálendistjarnavistkerfum (tjarnir yfir 300 m y.s.) voru 

svæðin valin með þau í huga.  Við val svæða var einkum haft til hliðsjónar að tjarnavistkerfin 

væru á mismunandi berggrunni og á misgrónum vatnasviðum.  Til viðmiðunar voru valdar 

tjarnir á láglendi í sömu landshlutum.  Val tjarna innan hvers svæðis byggðist á því að 

afmarkaður tjarnaklasi væri til staðar sem hægt væri að ná til 1525 tjarna innan sama svæðis. 

Með því móti er hægt að fá endurteknar mælingar og sýnatökur úr fjölda tjarna sem eru í 

sambærilegu loftslagi, hæð yfir sjávarmáli, á eins berggrunni og gróðurlendi svo eitthvað sé 

nefnt.  Væri þéttleiki tjarna mikill og þær dreifðar um stór svæði voru tjarnir á fyrirfram 

ákveðnum sniðum notaðar í rannsóknina.  Úrtak tjarna innan svæða var því háð tilviljun. 

Miðað var við að mesta lengd/breidd tjarna væri innan við 500 m.  Við val svæða var stuðst 

við útgefin kort gefin út af forlaginu Mál og Menning í kvarðanum 1:300.000, kort frá 

Landmælingum í kvörðunum 1:250.000 og 1:100.000 auk loftmynda.  

2.1.1 Þorskafjarðarheiði og votlendi við Hríshólsvatn í Berufirði 

Sýnatökur fóru fram 12.–14. júlí 2007.  Á Þorskafjarðarheiði voru tvær aðskildar 

tjarnaþyrpingar rannsakaðar norðan við sæluhúsið, sem voru í 460–470 m h.y.s.  Um 1 km var 

á milli svæðanna (Mynd 2: Yfirlitsmynd sem sýnir staðsetningu tjarna á Þorskafjarðarheiði). 

 

 

 

 

 

 

 

 

 

 

 

 

 

 

Annars vegar voru 14 tjarnir kannaðar á 40 ha svæði og á hinu svæðinu voru 6 tjarnir á 2 ha 

svæði.  Nánasta umhverfi tjarnanna einkenndist af klöppum með gróðri á víð og dreif, einkum 

í lægðum (Mynd 3: Tjörn á Þorskafjarðarheiði. Ljósmynd: Jón S. Ólafsson.). 

 

 

Mynd 2: Yfirlitsmynd sem sýnir staðsetningu tjarna á 

Þorskafjarðarheiði. 

Mynd 3: Tjörn á Þorskafjarðarheiði. Ljósmynd: Jón S. 

Ólafsson. 

Alls voru 14 tjarnir rannsakaðar við Hríshólsvatn í Berufirði í Reykhólahreppi.  Fjórar voru 

staðsettar rétt neðan þjóðvegar og tíu neðar, í við Hríshólsvatn (Mynd 4: Yfirlitsmynd sem 

sýnir staðsetningu tjarna í votlendi við Hríshólsvatn í Berufirði.). 

 

 

Mynd 4: Yfirlitsmynd sem sýnir staðsetningu tjarna í votlendi við Hríshólsvatn í Berufirði. 

 

Tjarnirnar voru í um 3,5 ha gróskumiklli mýrlendi í 40–50 m h.y.s. (Mynd 5: Tjörn við 

Hríshól.  Ljósmynd: Jón S. Ólafsson).  

 

 

 

 

 

Mynd 5: Tjörn við Hríshól.  Ljósmynd: Jón S. Ólafsson 

2.1.2 Þúfuver og Flóinn 

Sýnatökur fóru fram 5.–7. júlí 2008.  Í Þúfuveri voru 20 tjarnir rannsakaðar, suðaustan við 

Þúfuverskvísl á 4,1 ha svæði í tæplega 600 m h.y.s. (Mynd 6: Yfirlitsmynd sem sýnir 

staðsetningu tjarna í Þúfuveri.). 

 

 

 

 

 

 

 

 

 

 

 

 

.Umhverfi tjarnanna var allvel gróið heiðagróðri (Mynd 7: Tjörn í Þúfuverum. Ljósmynd: Jón 

S. Ólafsson). 

Mynd 6: Yfirlitsmynd sem sýnir staðsetningu tjarna í Þúfuveri. 

Mynd 7: Tjörn í Þúfuverum. Ljósmynd: Jón S. Ólafsson 

Í Flóagaflshverfi í Flóanum voru 18 tjarnir rannsakaðar, sem voru á þrem sniðum í 

fuglafriðlandinu (Mynd 8: Yfirlitsmynd sem sýnir staðsetningu tjarna í Flóanum.). 

 

 

 

 

 

 

 

 

 

 

 

 

 

Rannsóknarsvæðið náði yfir 10 ha, sem er mjög gróskumikið flatlendi í innan við 20 m h.y.s. 

(Mynd 9: Tjörn í Flóanum.  Ljósmynd: Jón S. Ólafsson). 

 

Mynd 8: Yfirlitsmynd sem sýnir staðsetningu tjarna í Flóanum. 

Mynd 9: Tjörn í Flóanum.  Ljósmynd: Jón S. Ólafsson 

2.1.3 Fljótsdalsheiði og Hjaltastaðaþinghá 

Sýnatökur fóru fram 30. júní   2. júlí 2004.  Á Fljótsdalsheiði voru 26 tjarnir rannsakaðar.  

Þær voru í þyrpingu á um 1,4 ha af votlendu svæði, í lægð suðaustan við Þrælaháls, í tæplega 

570 m h.y.s (Mynd 10: Yfirlitsmynd sem sýnir staðsetningu tjarna á Fljótsdalsheiði.). 

 

 

 

 

 

 

 

 

 

 

 

 

 

Svæðið umhverfis tjarnirnar er allt mjög blautt og vel gróið (Mynd 11: Tjörn á 

Fljótsdalsheiði. Ljósmynd: Jón S. Ólafsson.) 

 

 

 

 

 

 

 

 

 

 

 

 

 

 

Mynd 10: Yfirlitsmynd sem sýnir staðsetningu tjarna á 

Fljótsdalsheiði. 

Mynd 11: Tjörn á Fljótsdalsheiði. Ljósmynd: Jón S. Ólafsson. 



12 

 

Í Hjaltastaðaþinghá voru 20 tjarnir rannsakaðar á svæði sem náði yfir rúma 200 ha á 

Stekkjamelum (Mynd 12: Yfirlitsmynd sem sýnir staðsetningu tjarna í  Hjaltastaðaþinghá.). 

 

 

 

 

 

 

 

 

 

 

 

 

Umhverfi tjarnanna einkenndist af sendnum hæðum og lægðum sem var í innan við 10 m hæð 

yfir sjávarmáli.  Gróðurþekja umhverfis tjarnirnar var ekki samfelld (Mynd 13: Tjörn í 

Hjaltastaðaþinghá. Ljósmynd: Jón S. Ólafsson). 

 

 

Mynd 13: Tjörn í Hjaltastaðaþinghá. Ljósmynd: Jón S. Ólafsson 

 

 

 

 

Mynd 12: Yfirlitsmynd sem sýnir staðsetningu tjarna í  

Hjaltastaðaþinghá. 

2.2 Umhverfisþættir 

Hnit hverrar tjarnar var skráð skv. staðsetningartæki (GPS) í gráðum og mínútum með 

hliðsjón af WGS-84.  Útlínur allra tjarnanna voru teiknaðar, mesta lengd og breidd þeirra var 

mæld, annað hvort með málbandi eða Leica fjarlægðarmæli.  Botngerð tjarnanna var metin og 

dýpi þeirra mælt eða áætlað þar sem ekki var unnt að mæla það.  Eftirfarandi 

umhverfisbreytur voru mældar með fjölnemamæli (YSI 6600 multi probe sonde).  Hiti, leiðni 

(miðað við 25°C), sýrustig, styrkur súrefnis, grugg og blaðgræna.  Grugg og blaðgræna voru 

mæld með ljósmælingum (YSI nemi 6136 fyrir grugg og YSI nemi 6025 fyrir blaðgrænu). 

2.3 Líffræðilegir þættir 

Á hverju rannsóknasvæði var gerð úttekt á gróðurfari til gróðurkortagerðar og þéttleiki fugla 

var mældur á nokkrum sniðum.  Auk þess var gróður á bökkum hverrar tjarnar greindur til 

tegunda og þekja hans metin.  Hið sama var gert við gróður í hverri tjörn.  Einnig voru tekin 

sýni af smádýrum með skaftháfi úr hverri tjörn.  Gerð verður grein fyrir niðurstöðum þess 

hluta rannsóknarinnar annarsstaðar.  

Í hverja tjörn var lögð gildra (e: Minnow trap), með möskvastærð 3,15 mm, til veiða á 

hornsílum.  Auk hornsíla, reyndust gildrur þessar hentugar til veiða á stærri hryggleysingjum 

s.s. bjöllum og skötuormi.  Ein gildra var lögð í hverja tjörn, yfirleitt sem næst miðju 

tjarnanna eða þar sem dýpst var.  Gildrurnar voru skildar eftir yfir nótt, þannig að þær veiddu 

í a.m.k. 1214 klst. Afli gildranna var settur í merktar dollur og sýnin síðan varðveitt í 

7080% etanóli.  

2.4 Úrvinnsla 

Úrvinnsla aflans úr gildrunum fólst í að greina til 

tegunda og telja alla hryggleysingja sem í gildrurnar 

komu.  Hornsílin úr gildruveiðinni voru talin, 

lengdarmæld og vigtuð.  Vegna mikils fjölda hornsíla, 

þurfti í einstaka tilfellum að taka hlutsýni af aflanum. 

Talið var úr heildarveiðinni, en miðað var við að vigta 

og mæla eigi færri en 200 fiska.  Enn frekari hlutsýni 

voru síðan tekin úr aflanum og verða notuð síðar til 

rannsókna á fæðu og sýkingu sílanna.  Í því sambandi var miðað við að taka fimmta til tíunda 

hvert hornsíli, þannig að fjöldi hornsíla sem síðar verða könnuð yrðu a.m.k. 20 úr hverri tjörn. 

Öll hornsílin voru síðan fryst.  

Mynd 14: Hornsíli bíða lengdar-og 

þyngdarmælingar. 

3 Niðurstöður 

3.1 Umhverfi 

3.1.1 Þorskafjarðarheiði og votlendi við Hríshól 

Töluverður breytileiki var á stærð tjarna sem rannsakaðar voru á Þorskafjarðarheiði, sú 

minnsta var 15 m
2
 og sú stærsta 13.335 m

2
 (Tafla 1).  Dýpið var á bilinu 1370 sm.  Við 

Hríshólsvatn voru þær 14 tjarnir sem rannsakaðar voru á bilinu 251720 m
2
 að flatarmáli og 

dýpi þeirra var 1040 sm (Tafla 2).  Súrefnismettun tjarnavatnsins á Þorskafjarðarheiði var á 

frekar þröngu bili, 93,8101,7%, en var mun meiri í tjörnunum við Hríshólsvatn, 

102,3160,3%.  Sýrustigið var að jafnaði ívið hærra í tjörnunum á Þorskafjarðarheiði (7,6) en 

við Hríshólsvatn (7,0) (Töflur 1 og 2).  Hins vegar var leiðni vatnsins mun lægri á 

Þorskafjarðarheiði (32,4 µS/sm) en við Hríshólsvatn (167,0 µS/sm).  Vatnshiti var að 

meðaltali 11,1 °C í tjörnunum á Þorskafjarðarheiði, en 16,0 °C við Hríshólsvatn.  Magn 

blaðgrænu í tjörnunum á Þorskafjarðarheiði var að jafnaði mun minna (0,22,2 µg/L) en í 

tjörnunum við Hríshólsvatn (1,7536,9 µg/L).  Tjarnirnar  á Þorskafjarðarheiði voru frekar 

tærar (0,29,0 NTU) á meðan tjarnirnar við Hríshólsvatn voru fremur gruggugar (0,6149,7 

NTU). 

Tafla 1: Samantekt á helstu umhverfisþáttum sem mældir voru í tjörnum á Þorskafjarðarheiði 13. júlí 

2007. 

  Þorskafjarðarheiði   

 Meðaltal Staðalfrávik Miðgildi Hæsta og lægsta gildi 

Hiti (°C) 11,1 1,2 10,9 8,6-13,4 

Leiðni (µS/sm við 25°C) 32,4 16,0 30,5 4,0-65,0 

Sýrustig (pH-gildi) 7,6 0,4 7,5 7,1-8,7 

Súrefnismettun (%) 97,3 2,4 96,9 93,8-101,7 

Flatarmál (m
2
) 1705,6 3045,1 450,0 15-13.335 

Blaðgræna (µg/L) 1,2 0,5 1,2 0,2-2,2 

Grugg (NTU) 0,7 1,0 0,2 0,2-9,0 

Dýpi (sm) 35,8 24,2 30,0 13-70 

 

Tafla 2: Samantekt á helstu umhverfisþáttum sem mældir voru í tjörnum við Hríshólsvatn 13. júlí 2007. 

 Við Hríshólsvatn    

 Meðaltal Staðalfrávik Miðgildi Hæsta og lægsta gildi 

Hiti (°C) 16,0 1,0 16,0 14,3-17,0 

Leiðni (µS/sm við 25°C) 167,0 1,0 155,0 87,0-315,0 

Sýrustig (pH-gildi) 7,0 1,0 8,0 6,1-8,2 

Súrefnismettun (%) 120,0 1,0 116,0 102,3-160,3 

Flatarmál (m
2
) 325,0 432,0 205,0 25,0-1720,0 

Blaðgræna (µg/L) 65,4 140,2 22,6 1,7-536,9 

Grugg (NTU) 17,6 39,0 5,5 0,6-149,7 

Dýpi (sm) 21,0 7,0 20,0 10-40 

3.1.2 Þúfuver og Flóinn 

Flatarmál þeirra 20 tjarnir sem kannaðar voru í Þúfuveri var allt frá 12 m
2
 upp í að vera 9000 

m
2
 (Tafla 3).  Allar voru tjarnirnar fremur grunnar, eða á bilinu 10–64 sm.  Í Flóanum var 

einnig mikill breytileiki á stærð þeirra 18 tjarna sem rannsakaðar voru, frá því að vera 4,5 m
2
 í 

rúmlega 11000 m
2
. (Tafla 4).  Súrefnismettun tjarnavatnsins í Þúfuveri var að meðaltali 106,8 

%, en heldur breytilegri í Flóanum, 77,8–177,2 % (Töflur 3 og 4 ).  Sýrustig tjarnavatnsins í 

Þúfuveri var 7,9–9,5 eða mjög svipað og það mældist í tjörnunum í Flóanum, 7,6–10,0.  

Leiðni vatnsins í tjörnunum í Þúfuveri var 26–98 µS/sm, sem var mun lægra en mældist í 

Flóanum (597–9157 µS/sm).  Vatnshiti í tjörnum í Þúfuveri var 21,3–24,0 °C, en 17,3°C í 

24,6°C í Flóanum (Töflur 3 og 4).  Lítill breytileiki var á magni blaðgrænu og gruggi í 

tjörnunum í Þúfuveri, 0,3–2,7 µg/L á meðan magn hún var 1,5–26,4 µg/L í Flóanum.  Svipaða 

sögu má segja um gruggið, sem mældist mun meira í tjörnunum í Flóanum (1,5–33,1 NTU) 

en í Þúfuveri (0,2–3,4 NTU). 

 

Tafla 3: Samantekt á helstu umhverfisþáttum sem mældir voru í tjörnum í Þúfuverum 6. júlí 

 Þúfuver    

 Meðaltal Staðalfrávik Miðgildi Hæsta og lægsta gildi 

Hiti (°C)  22,7 0,8 22,7 21,3-24,0 

Leiðni (µS/sm við 25°C)  54,3 22,4 49,5 26,0-98,0 

Sýrustig (pH-gildi)  8,3 0,4 8,0 7,9-9,5 

Súrefnismettun (%)  106,8 4,4 106,3 101,8-121,4 

Flatarmál (m
2
)  1595,0 2650,0 221,0 12,0-9000,0 

Blaðgræna (µg/L) 1,6 0,7 1,5 0,3-2,7 

Grugg (NTU) 1,1 1,3 0,6 0,2-3,4 

Dýpi (sm)  26,2 14,6 20,0 10,0-64,0 

 

 

Tafla 4: Samantekt á helstu umhverfisþáttum sem mældir voru í tjörnum í Flóanum 5. júlí 

 Flóinn    

 Meðaltal Staðalfrávik Miðgildi Hæsta og lægsta gildi 

Hiti (°C) 20,0 1,9 19,5 17,3-24,6 

Leiðni (µS/sm við 25°C) 3589,1 2436,4 3078,5 597-9157 

Sýrustig (pH-gildi) 8,6 0,7 8,7 7,6-10,0 

Súrefnismettun (%) 134,7 29,3 140,0 77,8-177,2 

Flatarmál (m
2
) 1724,6 3437,5 174,5 4,5-11076 

Blaðgræna (µg/L) 7,0 6,4 4,4 1,5-26,4 

Grugg (NTU) 8,0 9,5 174,5 1,5-33,1 

Dýpi (sm) 41,8 20,7 36,5 10,0 –100,0  

3.1.3 Fljótsdalsheiði og Hjaltastaðaþinghá 

Þær 26 tjarnir sem rannsakaðar voru á Fljótsdalsheiði, voru flestar litlar og grunnar.  Flatarmál 

þeirra var 23,8–253,4 m
2
 og dýpið á bilinu 50–80 sm (Tafla 5 ).  Mun meiri munur var á stærð 

þeirra 20 tjarna sem kannaðar voru í Hjaltastaðaþinghá en á Fljótsdalsheiði.  Flatarmál þeirra 

var á billinu 53,3–3.400 m
2
 og dýpi 20–110 sm (Tafla 6 ).  Súrefnismettun vatnsins var á 

tiltölulega þröngu bili í Hjaltastaðaþinghá, 108,1–132,4 %.  Sömu sögu má segja um mettun 

súrefnis í tjörnunum á Fljótsdalsheiði, sem var á bilinu 96,6 til 107,7 %.  Sýrustig var á 

þröngu bili á báðum stöðum, þó aðeins hærra í Hjaltastaðaþinghá (8,4) en á Fljótsdalsheiði 

(7,8).  Leiðnin var hærri í tjörnunum í Hjaltastaðaþinghá, að meðaltali 155 µS/sm, en var 76 

µS/sm á Fljótsdalsheiði (Töflur 5 og 6).  Meðaltalsgildi fyrir vatnshita var hærra í 

Hjaltastaðaþinghá (11,3°C) en á Fljótsdalsheiði (9,0°C).  Mælingar á blaðgrænu og gruggi 

voru ekki tiltækar fyrir hvorugt svæðið.   

Tafla 5: Samantekt á helstu umhverfisþáttum sem mældir voru í tjörnum á Fljótsdalsheiði  30. júní 2004.  

Stutt strik tákna að mæling er ekki tiltæk. 

 

 

Tafla 6: Samantekt á helstu umhverfisþáttum sem mældir voru í tjörnum í Hjaltastaðaþinghá  1. júlí 

2004.   Stutt strik tákna að mæling er ekki tiltæk. 

 Hjaltastaðaþinghá    

 Meðaltal Staðalfrávik Miðgildi Hæsta og lægsta gildi 

Hiti (°C) 11,3 1,4 11,2 9,8-14,5 

Leiðni (µS/sm við 25°C) 155,2 65,6 160,4 64,2-263 

Sýrustig (pH-gildi) 8,4 0,4 8,3 8,0-9,4 

Súrefnismettun (%) 118,3 6,7 118,4 108,1-132,4 

Flatarmál (m
2
) 647,7 758,1 374,5 53,3-3400 

Blaðgræna (µg/L) - - - - 

Grugg (NTU) 2,6 5,1 1,3 0-23,4 

Dýpi (sm) 47,4 27,4 50,0 20-110 

 

 

 Fljótsdalsheiði    

 Meðaltal Staðalfrávik Miðgildi Hæsta og lægsta gildi 

Hiti (°C) 9,0 0,3 8,9 8,5-14,0 

Leiðni (µS/sm við 25°C) 76,1 24,8 81,4 14,0-110,6 

Sýrustig (pH-gildi) 7,8 0,3 7,8 7,54-8,9 

Súrefnismettun ( % ) 100,2 2,9 99,7 6,6-107,7 

Flatarmál (m
2
) 95,5 64,5 75,0 23,8-253,4 

Blaðgræna (µg/L) - - - - 

Grugg (NTU) - - - - 

Dýpi  (sm) 35,9 22,4 45,0 50-80 

3.2 Dreifing og fjöldi afræningja 

Engin hornsíli fundust á Þorskafjarðarheiði, en samtals 1355 hornsíli veiddust úr tjörnunum 

við Hríshólsvatn og voru þau í þeim öllum nema einni, á bilinu 0–297 (Tafla 8).  Á 

Þorskafjarðarheiði veiddust samtals 10 brunnklukkur, 9 fullorðnar og 1 vatnsköttur, í fjórum 

tjörnum af tuttugu. (1–3 í tjörn).  Tveir vatnskettir grænlandsklukkunnar veiddust í einni 

tjörninni.  Í tjörnum við Hríshólsvatn veiddust samtals 38 fullorðnar brunnklukkur í þremur 

tjörnum, þar af 21 í einni tjörn, 9 í annarri og 8 í þeirri þriðju.  Þrjár grænlandsklukkur voru í 

einni af tjörnunum (Töflur 7 og 8).  

 

 

Þorskafjarðarheiði Votlendi Þúfuver Flóinn Fljótsdalsheiði Hjaltastaðaþinghá

Berufirði

Hornsíli 1355 1274 254

Brunnklukka

Agabus bipustulatus (F.) 9 38 7 12 14 12

Agabus bipustulatus (L.) 1 2

Grænlandsklukka

Colymbetes dolabratus (F.) 3 12 35 13

Colymbetes dolabratus (L.) 2 19 69  

 
Tafla 8: Fjöldi hornsíla og klukkna ásamt lengd hornsíla, auk helstu umhverfisþátta í tjörnum við 

Hrishólsvatn í Berufirði. 

Tjarnir við Hríshólsvatn í Berufirði 14.júlí 2007

21 71 71 2,0– 6,1 0 0 385 <20 230 1,6 6,3

22 269 269 2,1– 6,2 0 0 252 <30 180 0,8 6,8

23 297 152 2,3– 6,7 0 3 550 <25 220 1,6 5,6

24 149 149 2,2– 3,0 0 0 60 <20 138 5,2 25,5

25 210 209 2,2– 6,8 0 0 210 <40 125 149,7 536,9

26 43 43 1,2– 6,7 0 0 121 <20 152 11,2 59,2

27 4 4 5,2– 6,0 0 0 25 <10 130 31 134

28 12 12 4,0– 5,9 0 0 36 <20 138 11,6 38,7

29 40 40 3,4– 6,1 0 0 96 <20 141 6,4 30

30 0 0 0 0 464 <20 87 17,8 47,3

31 73 73 1,6– 5,4 21 0 200 <20 157 1,9 2

32 25 25 1,9– 4,6 9 0 286 <20 164 0,6 1,7

33 7 7 1,7–2,0 0 0 1720 <20 166 0,9 2,4

34 155 155 2,5– 5,1 8 0 143 <15 315 5,7 19,6  

Tafla 7: Fjöldi hornsíla og klukkna sem veiddust í tjörnum rannsóknasvæðanna. F= fullorðnar 

klukkur, L= lirfur 

Mestur hluti hornsílanna í tjörnum við Hríshólsvatn var 2,6–5 sm en síðan voru fá síli 

sem voru stærri en 6 sm.  Ekkert síli veiddist í tjörn 30 og 4 síli í tjörn 27 ( tafla 8).  Tjarnir 

eru grunnar og frekar litlar, frá 25 til 550m², nema tjörn 33 sem mældist 1720 m².  Í henni 

veiddust 7 hornsíli.  Leiðnin er í hærra lagi en lægst í tjörn 30.  Þar veiddist ekkert síli.  Grugg 

reyndist lágt, nema í tjörn 25.  Þar mældist 149,7 NTU og blaðgrænan 536,9µg/L. 

Í tjörn 23 veiddust 3 fullorðnar grænlandsklukkur.  Brunnklukkur veiddust í þremur 

tjörnum, 21 í tjörn 31, 9 í tjörn 32 og 8 í tjörn 34 (tafla 8). 

Í Þúfuveri veiddust 7 brunnklukkur, allar í einni tjörn, 12 grænlandsklukkur í 5 

tjörnum á bilinu 1–4 í tjörn.  Vatnskettir grænlandsklukkunar reyndust 19 í sjö tjörnum á 

bilinu 1–5 í tjörn (Tafla 7 ).  Í tjörnunum í Flóanum veiddust samtals 12 fullorðnar 

brunnklukkur í fimm tjörnum á bilinu 1–7 í tjörn.  Í Þúfuveri veiddust engin hornsíli, en í 

Flóanum veiddust hins vegar samtals 1.274 hornsíli og fundust þau í öllum tjörnunum, á 

bilinu 1–283 í tjörn.  

Tafla 9: Fjöldi hornsíla og klukkna ásamt lengd hornsíla, auk helstu umhverfisþátta í tjörnum í Flóanum. 

* mælingu vantar 

Tjarnir í Flóanum 6.júlí 2008

1 79 79 2,5– 6,9 0 0 210 >50 3361 6,8 26,4

2 124 124 2,0– 6,9 0 0 70 >30 8085 5,5 13,6

3 20 20 1,9– 4,2 7 0 12 20 1083 19,1 4,2

4 27 27 2,0– 5,5 0 0 364 50 5610 3,3 1,5

5 179 179 2,6– 6,0 0 0 6867 * 597 33,1 3,7

6 152 152 2,1– 6,3 0 0 169 40 3915 1,9 5,8

7 1 1 4,3 0 0 12 40 3192 5,7 9,3

8 6 6 3,6– 5,2 2 0 4,5 40 3336 1,3 2,4

9 5 5 4,1– 5,1 1 0 4,5 33 3475 1,7 4,5

10 83 83 3,3– 5,7 0 0 2296 80 1227 1,5 2,1

11 7 7 3,7– 5,7 0 0 4,5 30 2939 1,6 3,6

12 11 11 3,8– 4,8 1 0 12 30 2965 2,8 2,9

13 14 14 2,2– 6,1 0 0 140 10 2782 23,9 14,4

14 43 43 2,0– 6,7 1 0 330 30 2330 21,5 6,1

15 283 151 2,6– 6,8 0 0 180 30 2217 2,9 4,8

16 131 131 2,6– 6,0 0 0 416 * 9157 2,4 2,3

17 82 82 2,0– 5,6 0 0 11076 60-100 7233 4,1 3,6

18 27 27 2,8– 4,6 0 0 8875 50-100 1099 4,3 14,6  

Stærð tjarnanna var misjöfn.  Að flatarmáli voru þær frá því að vera 4,5 m² að 11076 

m².  Flestar voru þær frekar grunnar.  Leiðnin var nokkuð há, frá 597S/sm. í tjörn 5 til 9157 

S/sm. í tjörn 16.  Grugg mældist 19,1 NTU í tjörn 3, en hún er 12 m² og 20 sm. djúp. Tjörn 5 

reyndist nánast 7000m² en dýpi ekki tilgreint.  Þar mældist grugg 33,1 NTU og veiddust 179 

hornsíli.  Tjarnir 13 og 14 voru einnig nokkuð gruggugar.  Þær reyndust litlar og fá síli 

veiddust í þeim (Tafla 9).  Blaðgræna mældist á bilinu 1,5– 26,4 µg/L.  

Engar grænlandsklukkur veiddust í Flóanum en 12 brunnklukkur.  Í tjörn 3 sem var 

12m
2 

 fundust 7 brunnklukkur, 20 hornsíli.  Var tjörnin nokkuð gruggug eða 19,1 NTU (tafla 

9). 

Á Fljótsdalsheiði veiddust 14 brunnklukkur í 9 tjörnum af 26 á bilinu 1–3 í tjörn og 35 

grænlandsklukkur í 12 tjörnum á bilinu 1–7 í tjörn.  Auk þess veiddust 69 vatnskettir 

grænlandsklukkna í 20 tjörnum á bilinu 1–10 í tjörn (Tafla 7). 

Í Hjaltastaðaþinghá veiddust 12 brunnklukkur í 9 tjörnum af 20 á bilinu 1–2 í tjörn, 13 

grænlandsklukkur í 5 tjörnum á bilinu 1–6 í tjörn og 2 vatnskettir brunnklukkna í 2 tjörnum.  

Engin hornsíli fundust á Fljótsdalsheiði, en alls veiddust 254 hornsíli í sex tjörnum af tuttugu í 

Hjaltastaðaþinghá.  Langflest sílin voru á bilinu 4,6–5,5 sm á lengd og engin yfir 7,5 sm. 

(Tafla 10). 

Tafla 10: Fjöldi hornsíla og klukkna ásamt lengd hornsíla, auk helstu umhverfisþátta í tjörnum í 

Hjaltastaðaþinghá. * mælingu vantar 

Tjarnir í Hjaltastaðaþinghá 1. júlí 2004

1 0 0 1 1 328 50 79,0 -0,3 *

2 0 0 1 6 306,15 <50 96,0 0,5 *

3 0 0 0 0 193,44 25 68,0 -0,4 *

4 0 0 0 0 1470 35 64,2 3,9 *

5 0 0 0 0 217,28 30 64,3 0,7 *

6 0 0 2 2 1152 50 77,0 2,2 *

7 22 22 2,0– 5,5 2 0 1209 >100 164,0 2,4 *

8 33 33 4,0– 6,0 0 0 816 <100 178,1 4,7 *

9 3 3 2,0– 2,5 0 0 3400 >>100 142,4 3,0 *

10 0 0 3 0 147,15 <50 156,9 1,4 *

11 0 0 2 0 230,85 <20 98,0 1,7 *

12 75 75 1,8– 5,4 1 0 172,8 25 202,2 0,0 *

13 34 34 2,0– 5,9 1 1 521,1 <50 202,2 0,0 *

14 87 87 4,0– 7,4 0 0 577,7 50 154,2 0,8 *

15 0 0 0 0 421,49 30 244,4 3,0 *

16 0 0 1 3 273,23 25 188,0 0,9 *

17 0 0 0 0 548 50 208,9 23,4 *

18 0 0 0 0 742,6 ?? 235,6 0,7 *

19 0 0 0 0 174,42 25 263,0 1,3 *

20 0 0 0 0 53,3 25 217,3 2,1 *  

 

Hornsíli veiddust í sex tjörnum af tuttugu í Hjaltastaðaþinghá.  Mældust þau frá 1,8 

uppí 7,4 sm. Nokkur munur var á stærð tjarnanna, bæði hvað varðar flatarmál og dýpt.  Leiðni 

var á tiltölulega þröngu bili eða frá rúmum 60 til 263µS/sm.  Grugg mældist hæst í tjörn 17 

eða 23,4 NTU.  Í tjörn 17 mældist grugg 23,4 NTU, sem var þó nokkuð hærra en í öðrum 

tjörnum á svæðinu (Tafla 10). 

3.3 Ástand hornsíla 

Alls voru 1209 síli lengdar- og þyngdarmæld úr tjörnunum við Hríshólsvatn.  Langflest  voru 

á lengdarbilinu 2,64 sm.  Fá síli voru styttri en 2 sm og engin lengri en 7 sm.  Þegar sílin 

höfðu náð 4 sm lengd fór þeim ört fækkandi.  Lengdardreifing þeirra var örlítið skekkt til 

hægri (Mynd 15).  Línulegt jákvætt samband var á milli lengdar og þyngdar hornsílanna, 

(R
2
=0,9531)  (Mynd 16). 

Mynd 15: Lengdardreifing hornsíla í votlendi við Hríshól 14. júlí 2007. 

 

 

Mynd 16: Ástandsmæling hornsíla í votlendi við Hríshól 14. Júlí 2007.  +2 var bætt við til að útiloka    

mínustölur.  R
2 
= fylgnistuðull.  Skýrir hve mörg prósent af þyngd ákvarðast af lengd. Í þessu tilviki 

rúmlega 95%. 

Mynd 17: Lengdardreifing hornsíla í tjörnum við Hríshólsvatn í Berufirði 14. júlí 2007. 

Flest hornsílin í tjörnum í Flóanum voru á lengdarbilinu 3,6-4,5 sm og aðeins veiddust 

7 síli minni en 2 sm og 10 sem voru lengri en 6 sm (Mynd 18).  Línulegt jákvætt samband var 

á milli lengdar og þyngdar hornsílanna, (R
2
=0,9435) (Mynd 19).  Nokkur breytileiki var 

einnig í fjölda og lengdardreifingu hornsílanna (Mynd 18 og 20).  Í sumum tjörnum veiddust 

örfá síli en í öðrum yfir 200 talsins.  Í tjörn 7 veiddist t.a.m. eitt síli 4,3 sm. að lengd, í tjörn 9 

veiddust 5 síli á bilinu 4,1–5,1 sm. að lengd.  Í tjörn 15 veiddust 283 síli á lendarbilinu 2,6–

6,8 sm. (Tafla 9). 

Mynd 18: Lengdardreifing hornsíla í Flóanum 6. júlí 2008 

Mynd 19: Ástandsmæling hornsíla í Flóanum 6. júlí 2008.  +2 var bætt við til að 

útiloka  mínustölur.  R
2 
= fylgnistuðull.  Skýrir hve mörg prósent af þyngd ákvarðast 

af lengd. Í þessu  tilviki rúmlega 94%. 

Mynd 20: Lengdardreifing hornsíla í tjörnum í Flóanum 6. júlí 2008. 

Í tjörnum í Hjaltastaðaþinghá veiddust engin hornsíli í lengdarflokkunum 1–1,5 sm né 

3,1–3,5 sm (Mynd 21).  Af þeim 20 tjörnum sem gildrur voru lagðar í , veiddust hornsíli í 6 

tjörnum, á bilinu 3–87 í tjörn.  Af 254 hornsílum sem veiddust mældust 127 innan við 1 gr. að 

þyngd,  119 hornsíli mældust innan við 2 gr. og eitt síli mældist yfir 3 gr.  Línulegt samband 

var á milli lengdar og þyngdar sílanna, R
2
=0,9636 (Mynd 22).  Með tvítoppa ferli 

lengdardreifingar hornsíla í Hjaltastaðaþinghá má áætla að um a.m.k. tvo árganga sé að ræða  

Ef skoðuð er hver tjörn fyrir sig má sjá svipaða dreifingu (Mynd 23). 

Mynd 21: Lengdardreifing hornsíla í Hjaltastaðaþinghá 1. júlí 2004 

Mynd 22: Ástandsmæling hornsíla í Hjaltastaðaþinghá 1. júlí 2004.  .  +2 var bætt 

við til að útiloka    mínustölur.  R
2 
= fylgnistuðull.  Skýrir hve mörg prósent af 

þyngd ákvarðast af lengd. Í þessu tilviki rúmlega 96%. 

Mynd 23: Lengdardreifing hornsíla í tjörnum í Hjaltastaðaþinghá 1. júlí 2004. 

 

 

 

 

 

 



28 

 

4 Umræður 

Hér á landi má ætla að hornsíli og vatnaklukkur séu afkastamestu afræningjar í tjörnum, 

einkum þar sem stærri fisktegundir eru ekki til staðar.  Auk fyrrgreindra hópa, eru mörg 

smærri rándýr s.s. örmlur (Hydra), sumar tegundir ána, tvívængjulirfur þ.a.m. sumar tegundir 

rykmýs.  Víða erlendis eru lirfur drekaflugna (Odonata) og salamöndrur af ýmsu tagi, 

mikilvægir afræningjar í tjarnavistkerfum (Brönmark og Hansson 2005). 

Komið hefur í ljós að í mörgum litlum tjörnum getur fjölbreytileiki dýra og plantna 

verið meiri, en í einni stórri tjörn á sama svæði.  Þó geta vissar tegundir fundist í stórum 

tjörnum sem ekki finnast í litlum (Oertli o.fl. 2002).  Tjarnirnar í þessu verkefni voru flestar 

litlar og ekki var kannað hvort samhengi væri á milli stærðar og fjölbreytileika þar sem um 

fáar tegundir var að ræða úr gildrusýnunum. 

Skörp skil voru á milli tjarnavistkerfa á hálendi og láglendi að því leyti að hornsíli 

fundust einvörðungu í tjörnum á láglendi og að nánast engin skörun var á útbreiðslu þeirra og 

grænlandsklukkna.  Þrátt fyrir það eru hin mismunandi svæði hálendisins ólík, bæði hvað 

varðar fæðunám og búsvæði hornsíla og vatnabjallna.  Í rannsókn sem var framkvæmd frá 

maí til september 2004 í fjórum vötnum á Íslandi var dregin sú ályktun að lífsferill, vöxtur og 

þroski hornsíla væri háður landfræði- og vistfræðilegum breytum.  Minnstu sílin og með 

stysta lífsferilinn væri að finna á ungum berggrunni og öfugt.  Auk þess mátti sjá verulegan 

mun á vexti og þroska ef heitt vatn náði að seytla inní kerfið (Guðmundur Ingi Guðbrandsson 

o.fl. 2004).   

Láglendi og hálendi hafa mismunandi gerð búsvæða og þar af leiðandi mismunandi 

samsetningu tegunda.  Þjórsárver eru gott dæmi um margbrotna náttúru og fjölbreytt búsvæði 

á hálendi Íslands, sem eiga sér ekki aðra hliðstæðu hér á landi  (Þóra Ellen Þóhallsdóttir 

1988,1994).  Samfélagsform dýra í tjörnum ráðast síðan í tíma og rúmi af fæðuframboði og 

samkeppni milli tegunda og innan tegunda.  Þrátt fyrir að gróður fari minnkandi er ofar 

dregur, getur hálendi Íslands verið mismunandi gróðurfarslega og að sama skapi 

fjölbreytileiki dýralífs.  Mikið er um sömu tegundir ef litið er á tjarnirnar í heild en 

fjölbreytnin er meiri ef litið er á hverja tjörn fyrir sig.  Landfræðilega eiga hornsíli örðugt með 

að dreifa sér og nema land nema vatn flæði á milli.  Líklega eiga vatnaklukkur betra með það, 

þar sem þær geta flogið við vissar aðstæður.  Möguleiki er á því að fuglar geti borið dýrin á 

milli staða.  Vatnaklukkur eiga betra með að lifa af þó tjarnir þorni upp eða botnfrjósi heldur 

en hornsíli, þar sem þær nýta súrefni úr loftbólu undir vængjunum (Helgi Hallgrímsson 1990).  

Auk þess er líklegt að mosi í tjörnum sé einangrandi sem geri vatnaklukkum fært að lifa af við 

slík skilyrði.  Þar sem hornsíli fundust aðeins á láglendi er skýringu á því helst að leita í 

dreifingargetu þeirra innan svæðis með það í huga að hugsanlega flæði á milli tjarna í 

leysingum á vorin.  Einnig er líklegt að tjarnir botnfrjósi síður á láglendi.  Sem dæmi má taka 

tjarnirnar í Hjaltastaðaþinghá og við Hríshólsvatn, sem eru í innan við 50 m.y.s. og nálægt sjó.  

Á heiðum uppi eins og í Þúfuveri er fjölskrúðugt fuglalíf.  Sem dæmi má nefna að í 

Þjórsárverum finnast um 30 tegundir sem eru háðar tilvist smádýra í vatni (Gísli Már Gíslason 

1999).  Í grunnum tjörnum komast þeir auðveldlega að bráðinni.  Vatnabjöllur velja sér 

grunnar tjarnir og/ eða velja að vera í fjöruborði (Fairchild o. fl. 2003).  Í þeim tilvikum mætti 

halda að meiri hætta sé á afráni og aukinni samkeppni innan tegundar.  Afræningjar geta 

auðveldlega haldið öðrum lífverum fyrir neðan burðarþolsmörk og minnkað samkeppni á 

milli þeirra (Molles Jr. 2002).  Vænta má að gerð búsvæðis hafi áhrif á tilvist afræningja hvort 

heldur er á hálendi eða láglendi, þó er líklegt að um samkeppni um fæðu sé að ræða.  Með 

,,top–down” áhrifum má ætla að samkeppni um rykmýslirfur geti leitt til þess að dýrasvif 

aukist, sem kann að hafa aukið álag á plöntusvifið og með því minnkað frumframleiðslu.  

Hins vegar getur aukið afrán á dýrasvifi aukið plöntusvifið (Brönmark og Hansson 2005).  

Talið er að þar sem mergð af hornsílum er að finna geti þau haldið niðri fjölda smádýra, 

sérstaklega krabbadýra (Hilmar Malmquist o.fl. 2001).  Í niðurstöðum rannsókna sem gerðar 

voru í Mývatni 1989-1991 kom fram að hornsíli höfðu veruleg áhrif á fæðudýrastofna sína og 

voru rykmýslirfur mikilvægar í fæðunni yfir veturinn þegar lítið var um krabbadýr. Í rannsókn 

frá árinu 1988 var lágmark í mýstofninum sem hafði ekki áhrif á hornsílastofninn sem 

væntanlega hefur reitt sig á stórar vatnaflær.  Ekki er líklegt að hornsíli hafi mikil áhrif á 

minni vatnaflær sem fjölga sér hratt og hafa stuttan lífsferil (Ásgrímur Guðmundsson 1996).   

Í rannsókn sem gerð var í Ástjörn í Hafnarfirði árið 2001 kom fram að fæða hornsíla 

eru að mestu rykmýslirfur, skelkrabbi og aðrir botnkrabbar auk rörána (Hilmar J. Malmquist 

o.fl. 2001).  Í nýlegri rannsókn í kjölfar sinubruna á Mýrunum kom í ljós að aðalfæða hornsíla 

var vatnaflær og rykmýslirfur (Þóra Geirlaug Bjartmarsdóttir 2009).  Þá vaknar sú spurning 

hvort afræningjar eins og hornsíli haldi niðri vexti krabbadýra og rykmýslirfa, þ.e. ,,top-

down” áhrif.  Og að sama skapi að þessar tegundir finnist í einhverju mæli á heiðum uppi þar 

sem ekki veiddust hornsíli?  

Lítið er vitað um áhrif vatnaklukkna á smádýralíf í tjörnum en fæða fullorðinna 

vatnaklukkna er aðallega rykmýslirfur (Chironomidae) , en vatnskettirnir éta auk þess árfætlur 

(Copepoda) (Nilsson og Svensson 1995).  Vatnaklukkur er frekar að finna í tjörnum á 

hálendinu, sérstaklega grænlandsklukkur, en svo fremi að nærliggjandi svæði tjarnanna sé 

gróðursælt (Gísli Már Gíslason 1977, Helgi Hallgrímsson 1990).  Niðurstöður þessarar 

rannsóknar sýna að lítil sem engin skörun er á útbreiðslu grænlandsklukkna og hornsíla.  Það 

vekur upp þá spurningu hvort um fæðusamkeppni sé að ræða, eða eins og áður er minnst á að 

grænlandsklukkurnar þoli að tjarnirnar botnfrjósi en hornsílin ekki.  Brunnklukkur hafa á hinn 

bóginn mun víðari útbreiðslu en grænlandsklukkur.  Í þeim tilfellum sem báðar tegundirnar 

fundust saman í tjörnum ásamt hornsílum voru brunnklukkur í meira mæli en 

grænlandsklukkur, sem gæti bent til meiri aðlögunarhæfni þeirra fyrrnefndu, eða skörun 

þessara dýra í fæðuvali. 

Mest öll framleiðsla tjarnavistkerfa fer fram um hásumarið sem endurspeglar mikinn 

fjölda lífvera á þeim tíma.  Með vissum breytingum á umhverfisþáttum eins og stærð tjarna, 

hitastigi og ljósi, er líklegt að breyting verði á fæðuframboði og valdi því breytingum á 

stofnstærð hornsíla umfram vatnaklukkna. Vatnaklukkur eiga auðveldara með að lifa af 

óstöðugleika í umhverfinu vegna hæfileika þeirra til að grafa sig í botnset eða fara í dvala á 

þurru landi (Nilson og Holmen 1995). 

Í rannsókn sem gerð var í kjölfar sinubrunans á Mýrum 2009, kom í ljós að 

meðalþyngd og meðallengd hornsíla minnkaði í júni og júlí vegna nýliðunar (Þóra Geirlaug 

Bjartmarsdóttir 2009).  Þar sem sýnataka í Hjaltastaðaþinghá fór fram í byrjun júlí 2004 er 

möguleiki á að svipað hafi hent þar.  Þar reyndist lengdardreifing hornsílanna tvítoppa, sem 

bendir til að um tvo árganga hafi verið að ræða.  Fyrri toppurinn gæti þá verið síli úr klaki frá 

vorinu 2003 og síðari toppurinn frá 2002 og eldri.  Stærstu sílin voru að hverfa úr stofninum.  

Væntanlega hafa þau hrygnt seint jafnvel ekki fyrr en í júní, þar sem stærstu sílin hafa ekki 

náð 3 sm. í júlí og sílafjöldi er það lítill að ekki er um mikinn þéttleika að ræða.  Ef tjarnir 

hafa þornað upp sumarið áður er ekki líklegt að hornsíli hafi veiðst í þeim nema að flætt hafi á 

milli vorið eftir, sem er ekki ólíklegt á jökulsandi þar sem tvö af mestu stórfljótum landsins 

flæða um.  

Ætla má að lítið sé um plöntusvif í tjörnum á Þorskafjarðarheiði enda voru mælingar á 

magni blaðgrænu lágar.  Lítið plöntusvif leiðir til þess að dýrasvif er takmarkandi, en þó 

nægjanlegt til að vatnabjöllur þrífist þar.  Tjarnirnar eru frekar stórar og tærar og vænta má að 

vatnabjöllurnar lifi að hluta til í fjöruborði þeirra.  Ásýnd Þúfuvers sem er á miðhálendi 

landsins er með allt öðru móti.  Um flatt gróið landið rísa ógrónar öldur (Þóra Ellen 

Þóhallsdóttir 1988,1994).  Þar er fjölskúðugt líf, tjarnir grunnar en líkur á að þær botnfrjósi.  

Það sama má segja um tjarnir á Fljótsdalsheiði.  Búsvæði skiptir máli ásamt því að hafa nóg 

að bíta og brenna.  Dýrin afla sér fæðu með þeim minnsta kostnaði sem völ er á.  Minnst orka 

fer í að taka stærstu mögulegu bráðina.  Þar sem það kom í ljós að grænlandsklukkur voru 

síður í tjörnum með hornsílum má álykta sem svo að um fæðusamkeppni sé að ræða frekar en 

samkeppni um búsvæði.  Grænlandsklukkur finnast aðallega í gróðurríkum tjörnum á 

hálendinu, þar sem hornsílið myndi ekki lifa af veturinn.  En að þær finnist ekki nema í litlu 

mæli í tjörnum á láglendi þar sem hornsíli veiðast bendir til að um fæðusamkeppni geti verið 

að ræða.  Fæða þessara dýrategunda er sú sama þ.e. rykmýslirfur og vatnaflær.   

Verulegur munur virtist vera í lengdardreifingu hornsíla innan sama svæðis.  

Breytileiki þessi gæti stafað af mismunandi umhverfisþáttum eins og stærð tjarna, botngerð, 

hitastigi vatnsins, þ.e. hvenær ísa leysti o.fl.  Í tjörnum við Hríshólsvatn voru sílin búin að ná 

2 sm í lengd í flestum tjörnunum um miðjan júlí (Mynd 15 og 17).  Áætla má út frá því að 

hrygning hafa átt sér stað seinni partinn í maí.  Eftir það taki þau vaxtarkipp og er kúrfa 

lengdarmælinga örlítið skekkt til hægri.  Á það bæði við um heildarkúrfu svæðisins sem og 

um hverja tjörn fyrir sig.  Lengdarmælingar sýna að væntanlega er um tvo árganga að ræða og 

jafnvel þrjá.  Niðurstöður rannsókna um hámarksaldur hornsíla eru mismunandi eftir stofnum 

og stöðum.  Í Mývatni verða hornsíli að jafnaði tveggja ára og hámarksaldur líklega 3 ár 

(Ásgrímur Guðmundsson 1996). 

Hvort um tvo eða þrjá árganga er að ræða gæti oltið á tíma hrygningar að vori sem og 

árinu áður.  Tími hrygningar, klaks og þroskun seiða veltur á þáttum eins og vatnshita og 

magni smærra dýrasvifs.  Auk þess getur mikill þéttleiki minnkað líkur á að hængum takist að 

verja hreiðrin og geta afföll þá orðið á síðara tímabili í hreiðri.  Best er að hrygning fari fram 

eins snemma vors og unnt er þar sem komið hefur í ljós að afföll verða í hreiðrum seint á 

hrygningartímanum.  Nýliðun getur átt sér stað á stuttum tíma en afföll hins vegar allt árið 

(Wootton 1976, Ásgrímur Guðmundsson 1996).   

Það er líklegt að með hlýnandi veðurfari muni hornsíli finnast í meira mæli á hálendi 

Íslands og grænlandsklukkur á heiðum norðan- og vestanlands.  En samkeppni um fæðu á 

milli þessara tveggja tegunda er líklega mikil og fróðlegt að sjá hvor yrði ríkjandi á búsvæði 

sem hentaði þeim báðum.  Brunnklukkur eiga auðveldara með að aðlagast bæði í tíma og 

rúmi. 

5 Samantekt 

Helstu niðurstöður þessarar rannsóknar leiddu ljós að engin hornsíli veiddust í tjörnum á 

hálendinu og engin skörun var á milli þeirra og grænlandsklukkna.  Hvað veldur því er 

væntanlega mismunur í dreifingargetu þessara tegunda og samkeppni um fæðu. Magn 

blaðgrænu var lítið í tjörnum á hálendinu og gæti það bent til að magn svifþörunga sé lítið þar 

og þarf af leiðandi líklega einnig lítið um svifdýr sem reiða sig á svifþörunga sem fæðu.  

Yfirleitt voru tjarnirnar litlar nema á Þorskafjarðarheiði.  Þar voru þær stórar og tærar.  Tjarnir 

í Þúfuveri voru frekar grunnar og líklegt er að þær botnfrjósi á vetrum.  Það sama má segja 

um tjarnir á Fljótsdalsheiði. 

 Tjarnir láglendissvæðanna voru frekar litlar og grunnar nema þá einna helst í Flóanum 

og þar mældist leiðnin hæst, líklega vegna nálægðar sjávar.  Hornsíli veiddust á öllum 

láglendissvæðunum, mest í votlendi Berufjarðar.  Þar var líka magn blaðgrænu með hærra 

móti.  Lengdarmælingar hornsílanna sýna að væntanlega er um tvo árganga að ræða og 

janfvel þrjá.  Það getur oltið á tíma hrygningar að vori sem og árinu áður. 

Grænlandsklukkur fundust á láglendinu, en í litlu magni. Einna helst fundust þær í 

tjörnum í Hjaltastaðaþinghá, en þar veiddust líka fá hornsíli.  Brunnklukkur fundust hvort sem 

um há– eða láglendi var að ræða.  Flestar voru þær í votlendi Berufjarðar.   

Í framhaldi af þessari rannsókn gæti verið forvitnilegt að kanna magainnihald hornsílanna 

m.t.t. fæðuinnihalds og sníkjudýra.  Hvorutveggja gæti varpað betra ljósi á magn og dreifingu  

þessara afræningja.  Auk þess væri áhugavert að kanna nánar lifnaðarhætti vatnabjallna og 

bera saman við lifnaðarhætti hornsíla.  Eins eru áframhaldandi rannsóknir nauðsynlegar á 

smádýralífi þessara tilteknu tjarna.  Ennfremur væri nánari greining á gróðri, í og við 

tjarnirnar áhugaverð.  

